
KUALA LUMPLJR 20 Ju-
lai — Bekas Menteri Ke-
wangan Kedua, Mustapa
Mohamed berkemungki-
nan besar dilantik meme-
gang jawatan tertinggi da-
lam Majlis Tindakan Eko-
nomi Negara (MTEN) se-
bagai menggantikan be-
kas Menteri Kewangap.,
Daim Zainuddin.

Dow Jones Newswires
dalam laporannya meme-
tik sumber sebagai berka-
ta, Mustapa dijangka di-
lantik sebagai Pengarah
Eksekutif MTEN, jawatan
yang sebelum ini dipegang
oleh  Daim.

MTEN merupakan
agensi yang ditubuhkan
pada 1998 untuk memban-
tu Malaysia keluar daripa-
da kemelut krisis kewa-
ngan Asia yang mana
Mustapa kini bertindak
sebagai penasihat.

Menteripenuh

Pelantikan Mustapa
yang baru ini akan mem-
bolehkan beliau mendapat
status menteri penuh, de-
mikian menurut sumber-
sumber menambah, peng-
umuman rasmi dijangka
dibuat tidak lama lagi.

Penganalisis berkata,
langkah itu membayang-
kan Perdana Menteri, Da-
tuk Seri Dr. Mahathir Mo-
hamad belum lagi berse-
dia untuk membubarkan
MTEN yang dilihat pen-
ting untuk mengatasi ke-
san ekonomi sejagat yang
perlahan tahun ini.

Mahathir, yang telah
memegang jawatan Men-
teri Kewangan pada awal
bulan Jun lalu berikutan
peletakan jawatan Daim,
belum lagi menamakan
Menteri Kewangan yang
baru.

Mustapa gagal dihu-
bungi untuk mendapat
ulasan beliau.

Mustapa kini meme-
gang beberapa kedudukan
politik termasuk anggota
Majlis Tertinggi UMNO.

